
CHORVACHILIKNI RIVOJLANTIRISH OZIQ-OVQAT MAHSULOTLARIGA 

BO’LGAN EHTIYOJNI QONDIRISH MANBAI 

 

Dedajanova Xilola Baxtiyor qizi 

Namangan muhandislik-texnologiya instituti 1b-22 guruh talabasi 

 

Annotatsiya: Maqolada aholini oziq-ovqat mahsulotlari bilan ta’minlash mazmuni, 

unda qishloq xo’jaligining chorvachilik sohasining ahamiyati yoritib o’tilgan. Shuningdek, 

mamlakatimizda chorvachilik sohasidagi mahsulot hajmi ko’rsatkichlari tahlili keltirilgan. 

Sohani rivojlanishiga to’siq bo’luvchi ayrim muammolar va sohani rivojlantirish borasidagi 

tegishli tavsiyalar ishlab chiqilgan.  

Kalit so’zlar: qishloq xo’jaligi, oziq-ovqat mahsulotlari, nobarqaror vaziyat, oziq-

ovqat xavfsizligi, xo’jalik toifalari, zamonaviy xorij tajribalari, raqamlashtirish, 

innovatsiyalar  

 

KIRISH 

Oxirgi ikki yilda jahonda oziq-ovqat inflyatsiyasi yiliga 15-20 foizdan 

pasaymayotgani, o’simlik yog’i, sut va go’shtning jahon narxi so’nggi 30 yildagi, don 

mahsulotlari va shakar esa so’nggi 10 yildagi eng yuqori darajaga ko’tarilgan. Eksport-

importda logistika, o’g’it va yoqilg’i xarajatlari oshib ketgani ham oziq-ovqat narxlariga o’z 

ta’sirini ko’rsataypti. Tahlillarga ko’ra, bu holat kelgusi yillarda ham saqlanib qoladi. 

Ma’lumki, O’zbekistonda qishloq xo’jaligi iqtisodiyotning yetakchi tarmog’i sanaladi. 

Unda 3,6 million kishi, ya’ni iqtisodiyotda band bo’lganlarning 27 foizi ishlaydi. YaIMda 

tarmoq ulushi 32 foizga teng bo’lsa, sohada foydalaniladigan yer maydonlari respublika 

hududining 45 foizini egallaydi [4].  

Hozirgi vaqtda 180 dan ortiq turdagi qishloq xo’jaligi va oziq-ovqat mahsulotlari 

80 dan ortiq mamlakatga eksport qilinayotgani diqqatga sazovor albatta. Yana bir e’tiborli 

jihati, qishloq xo’jaligida ishlab chiqarishning klaster usuli yo’lga qo’yilib, u keng quloch 

yozyapti. Ular bilan qishloq xo’jaligi yer maydonlarining 62 foizi paxta-to’qimachilikda, 8 

foizi chorvachilikda va 7,5 foizi meva-sabzavotchilikda qamrab olingani buning tasdig’idir. 

O’zbekistonda oziq-ovqat mahsulotlarini yetishtirishga 200 ming gektar yer ajratilgani, 

500 ming gektar qo’shimcha yerlar oborotga kiritilgani ichki bozordagi narx-navoni barqaror 

ushlab turish va eksportni ko’paytirishga xizmat qilmoqda. 

Lekin, aholimiz soni o’sib borayotgani, jahondagi nobarqaror vaziyat, logistikadagi 

uzilishlar oziq-ovqatni ko’paytirish bo’yicha oldimizga yanada katta vazifalarni 

qo’ymoqda[1]. 

Bugungi kunda O’zbekiston reytinglarda «Iqtisodiy foydalana olish imkoniyati» 

kategoriyasi bo’yicha 18 o’ringa, «Sifat va xavfsizlik» kategoriyasi bo’yicha 3 o’ringa, 

«Barqarorlik va moslashish» kategoriyasi bo’yicha 36 o’ringa ko’tarilgani e’tirof 

etilmoqda[3]. 

O’zbekistonning reytingdagi o’rnini yanada yaxshilash uchun ichki bozorda oziq-

ovqat turlarini ko’paytirish, import ta’minotini diversifikatsiya qilish muhim ahamiyat kasb 

etadi. 

Asosiy qism 

Mamlakatimizda iqtisodiyotni isloh qilish va erkinlashtirish borasidagi islohotlar 

yanada chuqurlashtirilar ekan, uning soha va tarmoqlarini tarkibiy jihatdan o’zgartirish -

bo’yicha dasturlar ijrosi o’z samarasini bermoqda. 

Jumladan, industiral jihatdan tarmoqlarni modernizatsiya qilish orqali hududlarning 

raqobatdoshlik darajasini oshirish, eksport salohiyatini rivojlantirish va xorijiy sarmoyalar va 

ilg’or texnologiyalarni sohalarga jadal tatbiq qilinmoqda. Bundan ko’zlangan maqsad 2030 

yilgacha mamlakatimiz yalpi ichki mahsulotini 2 barobardan oshirishdir. 

Yalpi ichki mahsulot oshishi va oziq-ovqat xavfsizligini ta’minlashda qishloq xo’jaligi 

asosiy xom ashyo yetishtirib beruvchi sohasi hisoblanadi [11].  

Bugungi kunda oziq-ovqat mahsulotlarini yetishtirib beruvchi sohalaridan biri bo’lgan 

chorvachilik sohasida mahsulotlar yetishtirib berish hajmi ortib bormoqda.  

Respublikamizda chorvachilik sohasining ichki imkoniyatlarini oshirish bo’yicha 

chora-tadbirlarning izchil amalga oshirilib borilayotganligi, shuningdek, ularga davlat 

tomonidan tizimli yordam ko’rsatilib kelinayotganligi chorva mollari bosh sonining 

ko’payishiga, ichki iste’mol bozorlarini chorvachilik mahsulotlari bilan to’ldirishga imkon 

yaratdi.  

2023 yilning yanvar-dekabr oylarida respublikadagi barcha toifadagi xo’jaliklar 

tomonidan tirik vaznda 2 833,3 ming tonna go’sht, 11 968,7 ming tonna sut, 8 487,5 mln. 

dona tuxum yetishtirildi.  

Hisobot davrida tirik vaznda yetishtirilgan go’sht hajmi o’tgan yilning mos davriga 

nisbatan 103,9 % ni, sog’ib olingan sut – 102,9 % ni, olingan tuxum – 104,4 % ni tashkil qildi 

[17]. 

1-jadval 

2023 yil yanvar-dekabr oylarida yetishtirilgan asosiy turdagi chorvachilik 

mahsulotlari 

Mahsulot 

turlari 

Barcha toifadagi 

xo’jaliklar 

shu jumladan: 

fermer 

xo’jaliklari 

dehqon va 

tomorqa 

xo’jaliklari 

fermer 

xo’jaliklari 

ming 

tonna 

o’sish 

sur’ati 

% da 

ming 

tonna 

o’sish 

sur’ati 

% da 

ming 

tonna 

o’sish 

sur’ati 

% da 

ming 

tonna 

o’sish 

sur’ati 

% da 

Go’sht 

(tirik 

vaznda) 
2 833,3 103,9 179,0 105,1 2 406,6 102,0 247,7 126,6 

Sut 11 968,7 102,9 706,7 112,2 11 104,7 102,2 157,3 116,0 

Tuxum, 

mln. dona 
8 487,5 104,4 1 329,8 111,0 4 912,8 102,2 2 244,9 105,6 

2023 yil yanvar-dekabr oylarida yetishtirilgan chorvachilik mahsulotlari to’g’risidagi 

ma’lumotlarni xo’jalik toifalari bo’yicha tahlil qilar ekanmiz, yetishtirilgan go’shtning 

umumiy hajmidan 6,3 % i fermer xo’jaliklari hissasiga, 84,9 % i dehqon va tomorqa 

xo’jaliklariga, 8,8 % i qishloq xo’jaligi faoliyatini amalga oshiruvchi tashkilotlarga to’g’ri 

kelishini qayd etib o’tish lozim. 

Shunga mos ravishda sog’ib olingan sutning 5,9 % i fermer xo’jaliklari, 92,8 % i 

dehqon va tomorqa xo’jaliklari, 1,3 % i qishloq xo’jaligi faoliyatini amalga oshiruvchi 

tashkilotlar hissasiga to’g’ri keldi.  

2024 yilning 1 yanvar holatiga barcha toifadagi xo’jaliklarda yirik shoxli qoramollar 

bosh soni 14 142,4 ming boshga yetdi, (2023 yilning 1 yanvar holatiga nisbatan 2,1 % ga 

ko’p), sigirlar 5 046,3 ming boshga (1,8 % ga ko’p), qo’y va echkilar 24 118,3 ming boshga 

(2,2 % ga ko’p), otlar 275,9 ming boshga (2,6 % ga ko’p), parrandalar 103 046,5 ming boshga 

(5,8 % ga ko’p) yetdi [17]. 

2-jadval 

2024 yil 1 yanvar holatiga xo’jaliklar toifalari bo’yicha chorva mollari va 

parrandalar bosh soni  
 

Barcha toifadagi 

xo’jaliklar 

shu jumladan: 

fermer xo’jaliklari 
dehqon va tomorqa 

xo’jaliklari 

qishloq xo’jaligi 

faoliyatini amalga 

oshiruvchi tashkilotlar 

ming 

bosh 

o’sish 

sur’ati % 

da 

ming 

bosh 

o’sish 

sur’ati % 

da 

ming 

bosh 

o’sish 

sur’ati % 

da 

ming 

bosh 

o’sish 

sur’ati % 

da 

Yirik shoxli 

qoramollar 
14 142,4 102,1 1 031,8 107,2 12 845,1 101,6 265,5 107,8 

shundan, 

sigirlar  
5 046,3 101,8 410,1 106,5 4 541,9 101,3 94,3 106,2 

Qo’y va 

echkilar  
24 118,3 102,2 3 735,2 105,4 18 700,5 101,5 1 682,6 102,8 

Otlar  275,9 102,6 68,4 106,6 189,9 100,9 17,6 106,0 

Parrandalar  103 046,5 105,8 18 479,1 112,9 49 922,1 100,7 34 645,3 110,3 

2024 yilning 1 yanvar holatiga ko’ra, yirik shoxli qoramollar bosh soni to’g’risidagi 

ma’lumotlarni xo’jalik toifalari bo’yicha tahlil qilar ekanmiz, yirik shoxli qoramollarning 7,3 

% i fermer xo’jaliklari hissasiga, 90,8 % i dehqon va tomorqa xo’jaliklariga, 1,9 % i qishloq 

xo’jaligi faoliyatini amalga oshiruvchi tashkilotlarga to’g’ri kelishini qayd etib o’tish lozim, 

shunga mos ravishda sigirlarning umumiy sonidan 8,1 % i fermer xo’jaliklariga, 90,0 % i 

dehqon va tomorqa xo’jaliklariga, 1,9 % i qishloq xo’jaligi faoliyatini amalga oshiruvchi 

tashkilotlarga to’g’ri keldi. 

Shuningdek, qo’y va echkilarning umumiy sonidan 15,5 % i fermer xo’jaliklariga, 77,5 

% i dehqon va tomorqa xo’jaliklariga, 7,0 % i qishloq xo’jaligi faoliyatini amalga oshiruvchi 

tashkilotlarga to’g’ri keldi, otlarning umumiy sonidan 24,8 % i fermer xo’jaliklariga, 68,8 % 

i dehqon va tomorqa xo’jaliklariga, 6,4 % i qishloq xo’jaligi faoliyatini amalga oshiruvchi 

tashkilotlarga to’g’ri keldi, parrandalar umumiy sonidan 17,9 % i fermer xo’jaliklariga, 48,5 

% i dehqon va tomorqa xo’jaliklariga, 33,6 % i qishloq xo’jaligi faoliyatini amalga oshiruvchi 

tashkilotlarga to’g’ri keldi [17].  

2024 yilning 1 yanvar holatiga ko’ra, Respublikada yirik shoxli qoramollarning 

umumiy bosh son 14 142,4 ming boshga yetdi. 2023 yilning mos davri bilan solishtirilganda 

barcha toifadagi xo’jaliklarda yirik shoxli qoramollar umumiy bosh soni – 288,9 ming boshga 

(2,1 %) ko’paydi. 

2024 yilning 1 yanvar holatiga ko’ra, respublikada sigirlarning umumiy bosh soni 5 

046,3 ming boshga yetdi. 2023 yilning mos davri bilan solishtirilganda barcha toifadagi 

xo’jaliklarda sigirlar umumiy bosh soni – 89,8 ming boshga (1,8 %) ko’paydi. 

2024 yilning 1 yanvar holatiga ko’ra, respublikada qo’y va echkilarning umumiy bosh 

soni 24 118,3 ming boshga yetdi. 2023 yilning mos davri bilan solishtirilganda barcha 

toifadagi xo’jaliklarda qo’y va echkilar umumiy bosh soni – 515,8 ming boshga (2,2 %) 

ko’paydi. 

2024 yilning 1 yanvar holatiga ko’ra, respublikada otlarning umumiy bosh soni 275,9 

ming boshga yetdi. 2023 yilning mos davri bilan solishtirilganda barcha toifadagi 

xo’jaliklarda otlar umumiy bosh soni – 6,9 ming boshga (2,6 %) ko’paydi. 

Xo’jalik toifalari bo’yicha tahlil qilar ekanmiz, otlar umumiy bosh soni 2023 yilning 

mos davriga nisbatan fermer xo’jaliklarida 6,6 %, dehqon va tomorqa xo’jaliklarida 0,9 % va 

qishloq xo’jaligi faoliyatini amalga oshiruvchi tashkilotlarda 6,0 % o’sish kuzatildi. 

Olib borilgan tadqiqotlarga ko’ra sohada yechimini kutayotgan va sohani 

rivojlanishiga salbiy ta’sir ko’rsatadigan ayrim muammolar bo’lib, ularga quyidagilarni 

sanab o’tishimiz mumkin - sohani boshqarishda samarasiz qarorlarni qabul qilish [2], 

tadbirkorlik korxonalarida boshqarishni tashkil etishda zamonaviy xorij tajribalarini 

o’rganish va qo’llash darajasining pastligi [13,15], ilg’or tajribalarni o’zlashtirishda mavjud 

imkoniyatlardan foydalanmaslik [14], resurslardan samarali foydalanmaslik [16], raqamli 

iqtisodiyotga o’tishdagi muammolar [9], raqamlashtirish jarayonlaridagi to’siqlar [10,12], 

ichki va tashqi axborot ta’minotining qoniqarsizligi [6], mahsulotlar eksportini tashkil etish 

jarayonlaridagi kamchilik va muammolar [5,8], innovatsiyalarni ishlab chiqish va 

qo’llashdagi muammolar [7]. 

Xulosa va takliflar 

Umumiy qilib aytganda oziq-ovqat mahsulotlarini yetkazib beruvchi asosiy soha 

hisoblangan qishloq xo’jali va uning chorvachilik yo’nalishida unumdorlikni oshirishda 

zamonaviy yondashuvlarni joriy etishni taqazo etadi. Butun yil mobaynida ham oziq-ovqat 

mahsulotlari bilan ta’minlaydigan, ham narxlarning mavsumiy o’zgarib turishini 

pasaytiradigan mexanizm ishlab chiqish, samarali usullarini tatbiq etish bugungi kunning 

talabi hisoblanadi. 

SHuningdek sohani rivojlantirish uchun quydagilarni tavsiya etamiz: yangi zotdor 

nasllarni ko’paytirish; resurslardan samarali foydalanish; tashqi ta’sirlarga 

moslashuvchanlikni oshirish yo’llarini ishlab chiqish va qo’llash; davlat tomonidan qo’llab-

quvvatlash va investitsiyalar yo’naltirish ishlarini kuchaytirish; mahalliy sharoit va 

fermerlarning ehtiyojlariga mos keladigan tegishli jamoaviy dasturlarni amalga oshirish; 

kichik xo'jaliklarning siyosat jarayonlarida ishtirokini rag'batlantirish; yuqori sifatli o'quv 

dasturlari va axborot bilan ta'minlash va boshqa shu kabilar. 

